3) финансово-хозяйственнӧй удж нуӧдігӧн коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм;
4) уджалан йитӧдъяс юкӧнын коррупциялы паныд удж нуӧдӧм йылысь Россия Федерацияса оланпастэчасӧ кутчысьӧм;
5) учреждениеясын, организацияясын уджалысьясӧс велӧдӧм да тӧдмӧдӧм:
а) уджалысьясӧс локальнӧй инӧда актъясӧн, кутшӧмъяс ладмӧдӧны учреждениеын, организацияын коррупция ӧлӧдан да сылы паныд удж нуӧдан юалӧмъяс, кырымпас улӧ тӧдмӧдӧм;
б) коррупция ӧлӧдан да сылы паныд удж нуӧдан юалӧмъяс серти велӧдан мероприятиеяс нуӧдӧм;
в) уджалысьясӧс коррупциялы паныд стандартъясӧн да процедураясӧн вӧдитчан (кутчысян) юалӧмъяс серти быдӧнӧс торйӧн консультируйтӧм;
6) учреждениеын, организацияын юкӧдувъяс (чина йӧзӧс) индӧм, кодъяс кывкутӧны коррупция да мукӧд инӧд торкалӧмъяс ӧлӧдӧмысь;
7) торъя чинъясын уджалысь йӧзӧн учреждениеса, организацияса инӧда актӧн урчитӧм корӧмъясӧ кутчысьӧм, кутшӧмъясӧс урчитӧма оланпастэчасӧн коррупциялы паныд удж нуӧдӧм могысь;
8) йӧзлы, кодъяс уджалӧны учреждениеясын, организацияясын торъя чинъясын уджалан сёрнитчӧм серти чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс, а сідзжӧ аслас гӧтырлӧн (верӧслӧн) да тыр арлыдтӧм челядьлӧн эмбур да эмбур сяма кӧсйысьӧмъяс йылысь тӧдмӧгъяс сетӧм;
9) учреждениеын, организацияын коррупциялы паныд удж нуӧдан юкӧнын вӧчӧм удж йылысь да бӧртасъясӧ воӧдчӧм йылысь отчётнӧй материалъяслӧн эмлун;
10) “Ӧтуввез” юӧртан да телекоммуникация везйын учреждениеяслӧн, организацияяслӧн официальнӧй сайтъясса коррупциялы паныд удж нуӧдан юалӧмъяслы сиӧм юкӧдувъяс меститӧм да тыртӧм (сэк, кор учреждениелӧн, организациялӧн официальнӧй сайтыс абу – Коми Республикаса олӧмӧ пӧртысь власьт органлысь официальнӧй сайтсӧ) “Федеральнӧй канму органъяслӧн, Россия Федерацияса шӧр банклӧн, Россия Федерацияса пенсия фондлӧн, Россия Федерацияса социальнӧя страхуйтан фондлӧн, Медицинскӧя быть страхуйтан федеральнӧй фондлӧн, канму корпорацияяслӧн (компанияяслӧн), мукӧд организациялӧн, кутшӧмъясӧс лӧсьӧдӧма федеральнӧй оланпасъяс подув вылын, коррупциялы паныд удж нуӧдан юалӧмъяслы сиӧм официальнӧй сайтъясса юкӧдувъяс меститӧм да тыртӧм дорӧ корӧмъяс йылысь да чинъяс дорӧ, кӧні уджалігӧн колӧ меститны чӧжӧс, рӧскод, эмбур да эмбур сяма кӧсйысьӧмъяс йылысь тӧдмӧгъяс, корӧмъяс йылысь” Россия Федерацияса удж да йӧзӧс социальнӧя доръян министерстволӧн 2013 во йирым тӧлысь 7 лунся 530н №-а тшӧктӧдлысь положениеяссӧ тӧд вылын кутӧмӧн.
3.17. Тайӧ Пӧрадокса 3.16 пунктӧн урчитӧм планӧвӧй да планысь ӧтдор прӧверкаяссӧ вермӧны нуӧдны учреждениеса, организацияса уджлӧн кыдзи став, сідзи и торъя нырвизьяс серти.
3.18. Планӧвӧй да планысь ӧтдор прӧверкаяссӧ нуӧдӧны Веськӧдланінысь ӧти либӧ некымын чина морт.
3.19. Веськӧдланінса чина йӧзлы, кодъяс нуӧдӧны прӧверкаяссӧ, колӧ:
1) кутчысьны федеральнӧй оланпастэчасӧ да мукӧд нормативнӧй инӧда актӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ;
2) нуӧдны прӧверкасӧ План либӧ Коми Республикаса Юралысьлӧн планысь ӧтдор прӧверка нуӧдӧм йылысь помшуӧм подув вылын да прӧверка нуӧдӧм йылысь уведомление серти;
3) оз ков вӧчны мытшӧдъяс сэк, кор юрнуӧдысь, сійӧс вежысь либӧ учреждениеӧс либӧ организацияӧс уполномочитӧм петкӧдлысь кӧсйӧ лоны прӧверка дырйи, гӧгӧрвоӧдны сы серти, кутшӧм нырвизьяс серти кутасны нуӧдны прӧверкасӧ;
4) тӧдмӧдны учреждениеса, организацияса юрнуӧдысьӧс прӧверка бӧртасъясӧн да сетны гӧгӧрвоӧдӧмъяс контролируйтанторкӧд йитчӧм юалӧмъяс серти.
3.20. Управлениеса чина йӧз, кодъяс нуӧдӧны прӧверкасӧ, вермӧны:
1) прӧверка нуӧдӧмкӧд йитӧдын ветлыны учреждениеӧ либӧ организацияӧ уджалан эскӧданпас петкӧдлӧмӧн учреждениеса либӧ организацияса урчитӧм уджалан режимсӧ тӧд вылын кутӧмӧн;
2) корны документъяс, материалъяс, юӧр, сы лыдын учреждениеса, организацияса чина йӧзсянь либӧ уджалысьяссянь гӧгӧрвоӧдӧмъяс (гижӧда либӧ устнӧй);
3) босьтны дон босьттӧг документъяс, материалъяс да юӧр, мый колӧ прӧверка збыльмӧдӧм вылӧ;
4) корны Коми Республикалӧн канму органъясса специалистъясӧс экспертъяс пыдди, медым тырвыйӧ да быд боксянь туявны видлалан юалӧмъяссӧ.
3.21. Веськӧдланінса чина йӧз, кодъяс нуӧдӧны прӧверкасӧ, оз вермыны:
1) прӧверитны Россия Федерацияса оланпастэчаслысь корӧмъяс збыльмӧдӧмсӧ, кутшӧмъясӧ кутчысьӧм бӧрся контрольыс оз пыр Веськӧдланінлӧн уджмогъясӧ;
2) корны документъяс, материалъяс да юӧр, мыйяс оз пырны прӧверкалӧн нырвизьясӧ;
3) вевтыртны прӧверка нуӧдан урчитӧм кадколастъяс;
4) босьтны документъяслысь оригиналъяссӧ;
5) паськӧдны юӧр, кутшӧмӧс босьтӧма прӧверка нуӧдігӧн да кутшӧм лоӧ коммерческӧй, служебнӧй, оланпасӧн видзан мукӧд гусяторйӧн случайяс кындзи, кутшӧмъясӧс урчитӧма Россия Федерацияса оланпастэчасӧн да Коми Республикаса оланпастэчасӧн.
3.22. Учреждениеса либӧ организацияса юрнуӧдысь да уджалысьяс, кӧні нуӧдсьӧ планӧвӧй (планысь ӧтдор) прӧверка, вермӧны:
1) лоны прӧверка нуӧдігӧн;
2) сетны устнӧй да гижӧда гӧгӧрвоӧдӧмъяс лоӧмторъяс серти, кутшӧмъяс йитчӧмаӧсь прӧверкалӧн нырвизьяскӧд;
3) сетны заявлениеяс, ходатайствояс да мукӧд документ, сы лыдын прӧверкалӧн материалъяс дорӧ найӧс пуктӧм могысь.
4. Контрольлысь бӧртасъяс оформитӧм
4.1. Прӧверкалысь бӧртасъяссӧ фиксируйтӧны документъяс, материалъяс, юӧръяс туялан бӧртасъясысь, сы лыдын прӧверитігӧн босьтӧм гӧгӧрвоӧдӧмъясысь, учреждениеын, организацияын коррупциялы паныд удж нуӧдӧм да коррупция боксянь инӧд торкалӧмъясысь ӧлӧдӧм серти мераяс збыльмӧдӧм йылысь Россия Федерацияса оланпастэчасӧ кутчысьӧм серти прӧверкалӧн бӧртасъяс йылысь акт лӧсьӧдӧмӧн (водзӧ – прӧверкалӧн акт).
Прӧверкалӧн акт дорӧ содтӧны гӧгӧрвоӧдӧмъяссӧ учреждениеса, организацияса чина йӧзлысь, кодъяс кывкутӧны коррупциялы паныд удж нуӧдан юкӧнын Россия Федерацияса оланпастэчас торкалӧмысь, да прӧверкалӧн бӧртасъяскӧд йитчӧм мукӧд документ, материал либӧ налӧн копия (водзӧ – содтӧдъяс).
Веськӧдланінса чина морт, кодӧс уполномочитӧма прӧверка нуӧдӧм вылӧ, лӧсьӧдӧ прӧверкалысь актсӧ 2 экземплярын бумага вылын, да Управлениеса начальник либӧ сійӧс вежысь морт вынсьӧдӧ сійӧс. Прӧверка актлысь ӧти экземплярсӧ содтӧдъясӧн прӧверка помасьӧм бӧрын 5 уджалан лун чӧжӧн ыстӧны учреждениеса, организацияса юрнуӧдысьлы, кӧні нуӧдӧма вӧлі прӧверкасӧ, заказнӧй письмӧӧн сетӧм йылысь уведомлениеӧн, мӧдсӧ видзӧны Веськӧдланінын.
Прӧверка актлысь копиясӧ прӧверка помасьӧм бӧрын 5 уджалан лун чӧжӧн ыстӧны Коми Республикаса олӧмӧ пӧртысь власьт органӧ.
Прӧверка актын индӧны:
прӧверкалысь акт лӧсьӧдан кадпас, кад да ин;
Веськӧдланінса чина йӧзлысь, кодъяс нуӧдісны прӧверкасӧ, ов, ним, вич, чин;
учреждение, организация ним, а сідзжӧ учреждениеса, организацияса юрнуӧдысьлысь ов, ним, вич, кутшӧмъяс серти нуӧдӧма вӧлі прӧверкасӧ; 
учреждение, организация инпас, кутшӧмъяс серти нуӧдӧма вӧлі прӧверкасӧ; 
Коми Республикаса олӧмӧ пӧртысь власьт органлысь ним;
прӧверка нуӧдӧм вылӧ инӧда подувъяс;
учреждение, организация уджлысь прӧверитан нырвизьяс;
прӧверка нуӧдан кадколастъяс;
прӧверитан кадколаст;
прӧверкалӧн бӧртасъяс йылысь тӧдмӧгъяс, сы лыдын коррупциялы паныд удж нуӧдӧм йылысь Россия Федерацияса оланпастэчасӧ кутчысьтӧмлун эрдӧдан фактъяс йылысь, индӧм торкалӧмъяс вӧчысь йӧз йылысь.
4.2. Сэк, кор учреждениеса, организацияса юрнуӧдысь абу сӧглас прӧверка актын гижӧм фактъясӧн, сійӧ вермӧ юӧртны ассьыс видзӧдлассӧ видзӧдласын торъялӧмъяса сёрнигижӧдын, кӧні гижӧны паныд видзӧдлас (пасйӧдъяс) прӧверка акт серти ставнас либӧ сылӧн торъя положениеяс серти, а сідзжӧ содтыны документъяс (налысь эскӧдӧм копияяс), кутшӧмъяс эскӧдӧны паныд видзӧдласлысь (пасйӧдъяслысь) подулалӧмсӧ, прӧверка актсӧ босьтан лунсянь 10 уджалан лун чӧжӧн да ыстыны сійӧс Веськӧдланінӧ.
Веськӧдланінса чина йӧз, кодъяс кывкутӧны прӧверка нуӧдӧмысь, лӧсьӧдӧны видзӧдласын торъялӧмъяса сёрнигижӧд видлалӧм вылӧ материалъяс да видлалӧны видзӧдласын торъялӧмъяса сёрнигижӧдсӧ учреждениеса, организацияса уполномочитӧм петкӧдлыськӧд видзӧдласын торъялӧмъяса сёрнигижӧдсӧ босьтан лунсянь 5 уджалан лунысь оз сёрджык кадколастӧ.
Веськӧдланін лӧсьӧдӧ видзӧдласын торъялӧмъяса сёрнигижӧд видлалан бӧртасъяс йылысь юӧр да кырымалӧ Веськӧдланінса начальник либӧ сійӧс вежысь морт.
Веськӧдланін ыстӧ учреждениеӧ, организацияӧ видзӧдласын торъялӧмъяса сёрнигижӧд видлалан бӧртасъяс йылысь юӧрсӧ да эрдӧдӧм торкалӧмъяс бырӧдӧм серти вӧзйӧмъяссӧ видзӧдласын торъялӧмъяса сёрнигижӧд видлалан лунсянь 5 уджалан лун чӧжӧн заказнӧй письмӧӧн сетӧм йылысь уведомлениеӧн.
Веськӧдланін ыстӧ видзӧдласын торъялӧмъяса сёрнигижӧд видлалан бӧртасъяс йылысь юӧрлысь да эрдӧдӧм торкалӧмъяс бырӧдӧм серти вӧзйӧмлысь копиясӧ Коми Республикаса олӧмӧ пӧртысь власьт органӧ  видзӧдласын торъялӧмъяса сёрнигижӧд видлалан лунсянь 5 уджалан лун чӧжӧн.
Веськӧдланін видзӧдласын торъялӧмъяса сёрнигижӧд видлалан лунсянь 5 уджалан лун чӧжӧн (сэк, кор видзӧдласын торъялӧмъяса сёрнигижӧд абу – тайӧ Пӧрадоклӧн 4.2. пунктса медводдза абзацын индӧм видзӧдласын торъялӧмъяса сёрнигижӧд сетӧм вылӧ кадколаст колян лунсянь 5 уджалан лун чӧжӧн) ыстӧ Коми Республикаса Юралысьлы прӧверкалӧн бӧртасъяс йылысь акт да видзӧдласын торъялӧмъяса сёрнигижӧд видлалан бӧртасъяс йылысь юӧр (эм кӧ). 
4.3. Учреждение, организация прӧверка акт босьтан лунсянь 60 лунысь оз сёрджык, а сэк, кор эм видзӧдласын торъялӧмъяса сёрнигижӧд – видзӧдласын торъялӧмъяса сёрнигижӧд видлалан бӧртасъяс йылысь юӧр да эрдӧдӧм торкалӧмъяс бырӧдӧм серти вӧзйӧмъяс босьтан лунсянь 60 лунысь оз сёрджык, ыстӧ Веськӧдланінӧ прӧверка дырйи эрдӧдӧм торкалӧмъяс бырӧдӧм йылысь юӧр.
Веськӧдланін сетӧ Коми Республикаса Юралысьлы учреждениелысь, организациялысь прӧверка дырйи эрдӧдӧм торкалӧмъяс бырӧдӧм йылысь юӧрсӧ, учреждениесянь, организациясянь индӧм юӧрсӧ босьтан лунсянь 5 уджалан лун чӧжӧн.
4.4. Прӧверка дырйи вӧчӧмтор (вӧчтӧмтор) эрдӧдігӧн, кутшӧмын эмӧсь мыж вӧчӧмлӧн либӧ административнӧй инӧд торкалӧмлӧн пасъяс, татшӧм лоӧмтор йылысь юӧр да татшӧм лоӧмтор эскӧдысь документъяс, тайӧ лоӧмтор эрдӧдан лунсянь 5 уджалан лун чӧжӧн ыстӧны инӧд доръян органъясӧ либӧ мукӧд канму органӧ налӧн компетенция серти.
4.5. Прӧверка материалъяссӧ видзӧны Веськӧдланінын прӧверка помасян лунсянь 3 во чӧж.
Коми Республикаса канму                                                           учреждениеясын да организацияясын,                                            кутшӧмъясӧс лӧсьӧдӧма, медым збыльмӧдны                                             Коми Республикаса олӧмӧ пӧртысь власьт органъяс                                                                  водзын сувтӧдӧм могъяс, коррупциялы паныд удж                                  нуӧдӧм йылысь Россия Федерацияса оланпастэчасӧ                                                     кутчысьӧм бӧрся, а сідзжӧ тайӧ учреждениеясын                                                                                           да организацияясын коррупция боксянь                                                        инӧд торкалӧмъясысь ӧлӧдан мераяс збыльмӧдӧм                                     бӧрся контроль збыльмӧдан пӧрадок дорӧ
СОДТӦД
________во вылӧ Коми Республикаса канму учреждениеясын да организацияясын, кутшӧмъясӧс лӧсьӧдӧма, медым збыльмӧдны                                             Коми Республикаса олӧмӧ пӧртысь власьт органъяс                                                                  водзын сувтӧдӧм могъяс, коррупциялы паныд удж                                  нуӧдӧм йылысь Россия Федерацияса оланпастэчасӧ                                                     кутчысьӧм бӧрся, а сідзжӧ тайӧ учреждениеясын                                                                                           да организацияясын коррупция боксянь                                                        инӧд торкалӧмъясысь ӧлӧдан мераяс                                                збыльмӧдӧм бӧрся прӧверкаяслӧн
ПЛАН
	Д/в№
	Коми Республикаса канму учреждениелӧн (водзӧ – учреждение), организациялӧн, кутшӧмӧс лӧсьӧдӧма Коми Республикаса олӧмӧ пӧртысь власьт орган водзын пуктӧм могъяс збыльмӧдӧм вылӧ (водзӧ – организация), ним
	Организациялӧн, учрежденилӧн инпас
	Коми Республикаса олӧмӧ пӧртысь власьт органлӧн, коді збыльмӧдӧ учреждение серти учредитысьлысь могъяс да уджмогъяс либӧ организациялӧн уджӧн организационно-методическӧя веськӧдлӧ,  уджсӧ координируйтӧ да сылӧн удж бӧрся контроль збыльмӧдӧ, ним
	Уджлӧн прӧверитан нырвизьяс
	Прӧверитан кадколаст
	Прӧверка нуӧдан кадколастъяс
	Коми Республикаса олӧмӧ пӧртысь власьт органъяслӧн, кытысь специалистъяссӧ прӧверка нуӧдігӧн корӧны экспертъяс пыдди, нимъяс

